ՏԵՂԵԿԱՆՔ

           «Հողերի նպատակային նշանակությունը փոխելու մասին»    ՀՀ կառավարության որոշման նախագծի հիմնավորումը

	1.
	Անհրաժեշտությունը

	
	Հայաստանի Հանրապետության Արագածոտնի մարզի Աշտարակի քաղաքային  համայնքի  հողերի նպատակային նշանակությունը փոխելու մասին» Հայաստանի Հանրապետության կառավարության որոշման անհրաժեշտությունը պայմանավորված է Աշտարակի քաղաքային համայնքի Մուղնի թաղամասի` քաղաքացու սեփականություն հանդիսացող  գյուղատնտեսական  նշանակության 0.889 հեկտար հողատարածքներից 0.03 հա հողատարածքի նպատակային նշանակության փոփոխությամբ և այդ տարածքի վրա բնակելի կառուցապատման  անհրաժեշտությամբ: 

	2.
	Ընթացիկ վիճակը և խնդիրները

	
	ՀՀ Արագածոտնի մարզի Աշտարակի քաղաքային համայնքը հաստատված  /բնակավայրի/ գլխավոր հատակագիծ կամ գոտիավորման և օգտագործման  սխեմա չունի: 

Աշտարակի քաղաքային  համայնքի քաղաքացու  սեփականության իրավունքով պատկանող գյուղատնտեսական  նշանակության 0.889 հեկտար հողատարածքից 0.03 հա գտնվում է Աշտարակ-Ապարան  տանող ճանապարհի  ձախ հատվածում և չի օգտագործվում նպատակին: Տարածքն ամբողջությամբ ապահովված է կոմունիկացիոն ենթակառուցվածքներով և նպատակահարմար է բնակելի  կառուցապատման համար:

Առկա են համայնքի ավագանու որոշումը` /հողի նպատակային նշանակության փոփոխությանը հավանություն տալու մասին/, մարզպետի դրական եզրակացությունը, համայնքի ղեկավարի կարծիքը /ամփոփ բացատրագիր/, 1:2000 մասշտաբի հատակագիծը` հողամասի շրջադարձային կետերի կոորդինատներով` VGS  համակարգում, ինչպես նաև ՀՀ կառավարության 2001 թ. հունվարի 17-ի <<Հողերի օգտագործման սխեմաներ կազմելու կարգը հաստատելու մասին>>  N 30 որոշման պահանջներին համապատասխան անհրաժեշտ նյութերը:

	3.
	Տվյալ բնագավառում իրականացվող քաղաքականությունը

	
	Անհրաժեշտ է քաղաքացու սեփականություն հանդիսացող հողատարածքի վրա  կառուցել բնակելի տուն:

	4.
	Կարգավորման նպատակը և բնույթը

	
	Աշտարակի քաղաքային համայնքի գյուղատնտեսական նշանակության չօգտագործվող հողամասի նպատակային օգտագործում:

	5.
	Նախագծի մշակման գործընթացում  ներգրավված ինստիտուտները և անձիք



	
	ՀՀ տարածքային կառավարման, ՀՀ քաղաքաշինության, ՀՀ գյուղատնտեսության, ՀՀ  բնապահպանության, ՀՀ մշակույթի, ՀՀ էներգետիկայի և բնական պաշարների նախարարություններ, ՀՀ ԿԱ անշարժ գույքի կադաստրի պետական կոմիտե

	6.
	 Ակնկալվող արդյունք

	
	Հողի սեփականատերը կապահովվի բնակելի կառուցապատման տարածքով և համայնքի  բյուջեն կհամալրվի լրացուցիչ գումարով:


